
RAPPORT DWAR INVESTIGAZZJONI 

Każ Nru: K/054 

Allegazzjoni: Għemil ta’ xogħol privat ta’ konsulenza da parti ta’ 
Segretarju Parlamentari 

Ilmentatur: Il-Professur Arnold Cassola 

Data tal-Ilment: 30 ta’ Ottubru 2023 

Data ta’ Dan ir-Rapport: 

 

14 ta’ Novembru 2024 

L-Ilment 

 Fit-30 ta’ Ottubru 2023, il-Prof. Arnold Cassola (l-Ilmentatur) kiteb lil dan 
l-Uffiċċju biex jitlob investigazzjoni tal-Onor. Dr Andy Ellul, Segretarju 
Parlamentari għad-Djalogu Soċjali fl-Uffiċċju tal-Prim Ministru. L-Ilmentatur 
qal: 

Il‐Kodiċi ta’ Etika Ministerjali jipprojbixxi li Ministri u Segretarji 
Parlamentari jagħmlu xogħol ieħor għajr dak marbut mal‐funzjoni 
istituzzjonali tagħhom. Iridu jaħdmu full time u esklussivament bħala 
membri tal‐Eżekuttiv. 

Mir‐risposta għall‐Mistoqsija Parlamentari 11465 tal‐25 ta’ Settembru 
2023 joħroġ li l‐Kumpanija Lex Group Ltd ingħatat konsulenza mill‐ 
Fondazzjoni Ċentru Kreattività ta’ 800 ewro fix‐xahar, minn Jannar sa 
Diċembru 2023. 

Is‐sid ta’ din il‐Kumpannija huwa l‐Avukat Andy Ellul, illum Segretarju 
Parlamentari full time. 

Dan il‐kuntratt ingħata meta l‐On. Ellul kien diġà fil‐kariga ta’ Segretarju 
Parlamentari, fi ħdan l‐Uffiċċju tal-Prim Ministru. 

Jidhirli li l‐għoti u l‐aċċettazzjoni ta’ din il‐konsulenza da parti tad‐ditta 
legali ta’ proprjetà tas‐Segretarju Parlamentari Ellul tikkostitwixxi ksur 
serju ta’ etika min‐naħa tal‐On. Ellul u tikkonferma l‐klima ta’ impunità li 
ormaj rabbiet l‐għeruq fost il‐klassi diriġenti politika ta’ pajjiżna. 

Nitolbok għalhekk tinvestiga l‐imġiba tal‐On. Ellul kif ukoll jekk saritx id‐
due diligence dovuta min‐naħa tal‐Ministeru mmexxi mill‐Ministru Owen 
Bonnici.  

 L-ilment huwa anness ma’ dan ir-rapport bħala d-Dokument A, u t-
tweġiba għar-risposta parlamentari li rrefera għaliha l-Ilmentatur hija annessa 
bħala d-Dokument A1.  

 L-għada, 31 ta’ Ottubru 2023, l-Ilmentatur reġa’ kiteb lil dan l-Uffiċċju 
biex josserva li wara li ssottometta l-ilment tiegħu, ir-risposta għall-mistoqsija 
parlamentari ġiet ikkoreġuta billi minflok “Lex Group Ltd” saret tirreferi għal 
“Lex Group Legal”. Dan il-messaġġ huwa anness bħala d-Dokument B.  

Il-Kuntest 

 Fil-25 ta’ Settembru 2023, l-Onor. Dr Paula Mifsud Bonnici intavolat il-
mistoqsija parlamentari numru 11,465 tal-erbatax-il leġiżlatura. Hija talbet lill-
Onor. Dr Owen Bonnici, Ministru għall-Wirt Nazzjonali, l-Arti u Gvern Lokali, 
jgħid min huma l-konsulenti legali tal-ministeru tiegħu u ta’ kull bord u entità 
li taqa’ taħt il-ministeru. Hija talbet lill-Ministru jgħid ukoll kemm ilu mqabbad 
kull konsulent u kemm qed jitħallas.  

 Il-Ministru Bonnici wieġeb din il-mistoqsija fit-3 ta’ Ottubru 2023. Fost 
oħrajn, it-tweġiba qalet li “Lex Group Ltd – Legal Entity” kienet qed tipprovdi 
konsulenza legali lill-Fondazzjoni Ċentru Kreattività. It-tweġiba qalet li din id-
ditta ġiet imqabbda għal perjodu ta’ sena mill-1 ta’ Jannar sal-31 ta’ Diċembru 
2023, u kienet qed titħallas €800 fix-xahar (ara d-Dokument A1).  

 Fit-30 ta’ Ottubru 2023, waqt is-seduta tal-Parlament ta’ dakinhar 
filgħaxija, il-Ministru Owen Bonnici qiegħed fuq il-mejda tal-Kamra tweġiba 
kkoreġuta għall-istess mistoqsija parlamentari.1 Skont it-tweġiba kif 
ikkoreġuta, id-ditta “Lex Group Legal” kienet ġiet imqabbda biex tipprovdi 

 
1  Ara https://parlament.mt/en/paper-laid/?id=38282.  

https://parlament.mt/en/paper-laid/?id=38282

konsulenza legali lill-Fondazzjoni Ċentru Kreattività għal perjodu ta’ tliet snin 
mit-2 ta’ April 2022 sal-31 ta’ Marzu 2025.  

Deċiżjoni li Ssir Investigazzjoni 

 Is-sottoskritt deherlu li dan l-ilment kien jimmerita indaġni safejn jittratta 
dwar is-Segretarju Parlamentari Andy Ellul. Id-dispożizzjonijiet relevanti tal-
Kodiċi ta’ Etika għall-Ministri u Segretarji Parlamentari, li jinsab fit-tieni skeda 
tal-Att dwar Standards fil-Ħajja Pubblika (il-kapitolu 570 tal-liġijiet ta’ Malta), 
huma dawn li ġejjin: 

7.2  Malli jinħatar, Ministru hu mistenni li ma jkomplix bix-xogħol privat 
tiegħu u għandu jiddedika l-ħin kollu tiegħu għal xogħol tal-Gvern. Dan 
sakemm il-Kabinett ma jiddeċidix mod ieħor f’każi eċċezzjonali fejn l-
interess nazzjonali jkun jinħtieġ hekk. 

8.1  Il-Ministri għandhom jassiguraw li ma jkun hemm l-ebda konflitt 
bejn id-doveri pubbliċi u l-interessi privati tagħhom, finanzjarji jew ta’ 
xorta oħra, u hija r-responsabbiltà personali ta’ kull Ministru 
individwalment li jiddeċiedi jekk u x’għandu jsir biex ma jkunx hemm dan 
it-tip ta’ konflitt ta’ interess. B’dan illi f’każ li tkun meħtieġa direzzjoni 
mill-Prim Ministru dwar l-eżistenza ta’ konflitt ta’ interess, dik id-deċiżjoni 
tkun finali. Il-prinċipju ġenerali huwa illi jew Ministru jiddisponi minn dan 
l-interess jew jieħu miżuri alternattivi biex jipprevjenih. 

 L-Ilmentatur talab ukoll investigazzjoni dwar jekk saritx “id-due diligence 
dovuta” min-naħa tal-ministeru tal-Onor. Owen Bonnici, iżda kwalunkwe due 
diligence li kellha ssir ma tistax titqies risponsabbiltà personali tal-Ministru 
Bonnici. Dan l-Uffiċċju m’għandux ġurisdizzjoni fuq impjegati pubbliċi tal-gvern 
jew ta’ entitajiet pubbliċi. Għalhekk din it-talba tal-Ilmentatur ma tistax 
tintlaqa’.  

 Is-sottoskritt josserva li jekk il-Ministru Bonnici ikkoreġa tweġiba żbaljata 
għal mistoqsija parlamentari, huwa qeda l-obbligu tiegħu skont il-paragrafu 9.3 
tal-kodiċi ta’ etika ministerjali. Fi kwalunkwe każ it-tweġibiet għall-mistoqsijiet 
parlamentari huma materja li taqa’ taħt l-Ispeaker. 

Indaġni Preliminari 

 Irriżulta mill-indaġni preliminari ta’ dan l-Uffiċċju li d-ditta Lex Group Ltd 
hija kumpanija reġistrata bin-numru C 88277. L-Onor. Dr Ellul huwa azzjonist 

tagħha. Kien ukoll direttur u rappreżentant legali, iżda rreżenja minn dawn il-
karigi b’effett mill-4 ta’ Jannar 2022. Ftit ġranet wara, fl-10 ta’ Jannar 2022, 
huwa ġie co-opted fil-Parlament. 

 Fil-11 ta’ Jannar 2024, dan l-Uffiċċju kiteb lill-Onor. Andy Ellul sabiex 
jirriferilu l-ilment, jitolbu l-veduti tiegħu dwaru, u jistaqsih: 

1. Liema entità/ditta/kumpannija ngħatat il-kuntratt in kwistjoni, u 
tipprovdili dokumentazzjoni in sostenn tar-risposta tiegħek;  

2. X’inhi r-relazzjoni bejn il-kumpannija Lex Group Limited u d-ditta 
legali Lex Group Legal?; 

3. Jekk illum il-ġurnata hemm ftehim (inkluż ftehim finanzjarju), 
arranġament, jew kwalunkwe relazzjoni oħra bejnek u d-ditta legali Lex 
Group Legal, li tagħha kont Managing Partner qabel ma sirt Segretarju 
Parlamentari. 

 L-Onor. Ellul wieġeb permezz ta’ ittra datata 8 ta’ Frar 2024 (kopja 
annessa bħala d-Dokument Ċ). Huwa qal li Lex Group Legal (mhux Lex Group 
Ltd) qed tipprovdi servizzi legali lill-Fondazzjoni Ċentru Kreattività, u hu 
m’għandu ebda rabta magħha. Lex Group Legal hija sempliċiment brand name 
li diversi avukati inkluż hu kienu jużaw biex jassoċjaw ruħhom, u ma hemm 
ebda kumpanija jew partnership b’dan l-isem. Qal li illum il-ġurnata dan l-isem 
jintuża minn avukati oħra u hu m’għadx għandu x’jaqsam miegħu. Huwa waqaf 
jipprattika ta’ avukat malli sar membru tal-Kabinett.  

 Fir-rigward tal-kumpanija Lex Group Ltd, l-Onor. Ellul qal li huwa kien 
waqqafha u inkorporaha, u oriġinarjament kien direttur maniġerjali tagħha kif 
ukoll azzjonist, iżda fl-4 ta’ Jannar 2022 rriżenja minn direttur għalkemm baqa’ 
azzjonist. Qal li din il-kumpanija ma toffrix servizzi lill-gvern jew lil xi entità tal-
gvern, u qatt ma ħarġet invoices jew irċeviet ħlasijiet mingħand il-gvern jew xi 
entità tal-gvern. Qal li m’hemm ebda ftehim, arranġament jew relazzjoni oħra 
bejn Lex Group Legal u Lex Group Ltd.   

Investigazzjoni Formali 

 Is-sottoskritt deherlu li kellu jiġbor aktar provi f’dan il-każ. L-Onor. Ellul 
ġie mitlub jixhed u saret seduta għal dan il-għan fit-18 ta’ Marzu 2024 
(traskrizzjoni tax-xhieda annessa bħala d-Dokument D). Fost affarijet oħra 
huwa qal hekk fir-rigward tal-kumpanija Lex Group Ltd: 

[...] fl-ewwel law firm li kelli jiena, kont business partner ma’ avukat ieħor, 
u mbagħad ovvjament kif jiġri bħal ma jiġri ma’ ħafna avukati, xi 2016, 
aħna we split u kullħadd waqqaf il-firm tiegħu, tajjeb? U jiena ħriġt bl-
idea ta’ Lex Group. Lex għax il-liġi tidħol kullimkien dik hija. U, fosthom, 
waqqaft kumpanija Lex Group Limited. Jien xtaqt ninvolvi, nibda’ ninvolvi 
ruħi f’konsulenza, u allura waqqaft din il-kumpanija Lex Group Limited, 
illi jiena kont hundred percent shareholder u għadni sal-lum, u sole 
director, tajjeb? Kumpanija żgħira. X’ħin ġejt infurmat li ħa nkun co-
opted, jien irriżenjajt minn direttur, però żammejt ix-shares. Ovvjament 
il-kumpanija la tagħti servizzi lill-gvern [...], la ħarġet invoices lil xi 
dipartiment jew lill-gvern innifsu, lanqas irċiviet ħlas, tajjeb, iġifieri il-
kumpanija qiegħda hemm.2  

 Fir-rigward tad-ditta legali Lex Group Legal, l-Onor. Ellul qal: 

Lex Group Legal kienet brand name li jiena assoċjajt ruħi miegħu. Team 
ta’ avukati, at one point in time, kien hemm numru ta’ avukati, kollha 
nużaw l-istess isem, li kont inkun nieħu ħsiebu jien, tajjeb, ma kienx hemm 
forma ta’ partnership u lanqas kumpanija. Kien isem u jien stajt nittrejdja 
“Ellul Legal” jew kif kont qabel “Micallef and Ellul”, aħna konna.  

[...] jiena meta ġejt co-opted, jien, qabel ma ħadt il-ġurament bħala 
Segretarju Parlamentari, jien mill-ewwel bdejt niddiżassoċja ruħi minn 
dan ix-xogħol, ma ridtx nibqa’ nagħmel, għamilt ħmistax-il sena 
nipprattika, [...], u ridt nibda xi ħaġa ġdida mhux nibqa’ ninvolvi ruħi [...] 
u Lex Group Legal, jiena ħriġt minnu, ovvjament kien hemm perjodu fejn, 
għax jiena kelli ħmistax il-sena klijentela, iġifieri rajt illi jkun hemm 
transition, għax ma stajtx inċempillhom filgħodu, jien ma kontx naf li 
nkun Segretarju Parlamentari, ma stajtx inċempillhom filgħodu 
ngħidilhom, isma jien ara x’ħa tagħmlu ta, iġifieri kien hemm transition 
fejn rajt illi kollox, it phases out, jien m’għandix x’naqsam mal-operat ta’ 
Lex Group Legal, hemm avukati oħrajn jieħdu ħsiebha, ma nindaħlilhomx 
xi klijenti jagħżlu li jassistu, jew ma jassistux, iġifieri biċċa tagħhom, u jien 
m’għandix x’naqsam.3 

 
2  Dokument D, linji 11–22. 
3  Dokument D, linji 22–27 u 39–50.  

 Mistoqsi dwar l-uffiċċju ta’ Lex Group Legal, l-Onor. Ellul qal li kienet u 
għadha topera minn uffiċċju li huwa tiegħu.4 

 Fir-rigward tat-tweġiba għall-mistoqsija parlamentari, l-Onor. Ellul qal: 

Issa meta ġiet risposta l-ewwel PQ, Saint James Cavalier, jew Fondazzjoni  
Spazzju Kreattività, qalu Lex Group Limited, “Legal Entity”, illi ovvjament 
xegħlet bozza, għax jien hundred percent shareholder, mela allura qed 
jibbenefika indirettament u bnew din l-istorja. Però, il-Ministru Owen 
Bonniċi mar fil-Parlament u ikkoreġiha, qal isma’ din, u eżebixxa, 
m’għandix dubju li li anka intom rajtuha, illi it’s not the company, it’s the 
Lex Group Legal illi għandha il-kuntratt. U fil-fatt il-kuntratt beda’ wara li 
ħadna l-ġurament. Jien kont inqtajt kompletament. Ovvjament jien 
m’għandix kopja – m’għandix viżibilità ta’ dan il-kuntratt, lanqas irrid 
ikolli, għax ma ridtx ikolli x’naqsam ma’ operat.5  

 Mistoqsi jikkonferma li m’hemmx xi arranġament bejn Lex Group Ltd u 
Lex Group Legal, l-Onor. Ellul qal: 

Onestament ma nafx, jien ma ninvolvix ruħi fl-operat, iġifieri jekk b’xi 
mod għamlu xi arranġament bejniethom, jien ma nistax, ma nistax 
nikkonferma. Ma nistax nimmaġina x’arranġament jista’ jkun hemm. Il-
kumpanija [Lex Group Ltd] fil-verità tittrejdja ftit, toffri xi servizzi żgħar, 
jiġifieri milli nista’ nifhem lanqas – We are talking within a couple of 
hundreds a month, mhux, ma baqgħetx tagħti advisory kif kienet qabel, 
meta kont involut jien.6 

 Fit-22 ta’ Marzu 2024, dan l-Uffiċċju ħarrek separatament lis-Sur Kevin 
Mahoney, Segretarju Permanenti fil-Ministeru għall-Wirt Nazzjonali, l-Arti u l-
Gvern Lokali, u s-Sur Rupert Cefai, Chairman tal-Fondazzjoni Ċentru għall-
Kreattività, biex jibagħtu kwalunkwe korrispondenza miżmuma minnhom dwar 
l-ingaġġ ta’ kumpanija, ditta legali jew entità biex tipprovdi konsulenza legali 
lill-Fondazzjoni skont kif indikat fit-tweġiba għall-mistoqsija parlamentari nru 
11,465 u l-korrezzjoni għall-istess tweġiba.  

 
4  Dokument D, linji 190–197. 
5  Dokument D, linji 81–91.  
6  Dokument D, linji 139–144.  

Dokumenti Annessi 

Dokument A Email datata 30 ta’ Ottubru 2023 mingħand il-Prof. Arnold 
Cassola. 

Dokument A1 Tweġiba għall-mistoqsija parlamentari nru 11,465 tal-
erbatax-il leġiżlatura, kif mogħtija fit-3 ta’ Ottubru 2023.  

Dokument B Email datata 31 ta’ Ottubru 2023 mingħand il-Prof. Cassola.  

Dokument Ċ Ittra datata 8 ta’ Frar 2024 mingħand is-Segretarju 
Parlamentari Andy Ellul. 

Dokument D Traskrizzjoni tax-xhieda mogħtija mill-Onor. Dr Andy Ellul 
fit-18 ta’ Marzu 2024. 

Dokument E Ittra datata 15 ta’ April 2024 mingħand is-Sur Kevin 
Mahoney, Segretarju Permanenti, Ministeru għall-Wirt 
Nazzjonali, l-Arti u l-Gvern Lokali. 

Dokument F Ittra datata 15 ta’ April 2024 mingħand is-Sur Rupert Cefai, 
Chairman, Fondazzjoni Ċentru għall-Kreattività. 

Dokument FCK1 Ftehim datat 2 ta’ April 2022 bejn il-Fondazzjoni Ċentru 
għall-Kreattività u Lex Group Legal. 

 
 



 

 

 
DOKUMENT A 

 
 
 
Email datata 30 ta’ Ottubru 2023 mingħand il-Professur Arnold Cassola 
 
 
Talba investigazzjoni Segretarju Parlamentari, Andy Ellul 
 
Għażiż Kummissarju Azzopardi, 
 
Il‐Kodiċi ta' Etika Ministerjali jipprojbixxi li Ministri u Segretarji Parlamentari 
jagħmlu xogħol ieħor għajr dak marbut mal‐funzjoni istituzzjonali tagħhom. 
Iridu jaħdmu full time u eslussivament bħala membri tal‐Eżekuttiv. 
 
Mir‐risposta għall‐Mistoqsija Parlamentari 11465 tal‐25 ta' Settembru 2023 
joħroġ li l‐Kumpanija Lex Group Ltd ingħatat konsulenza mill‐ Fondazzjoni 
Ċentru Kreattivita' ta' 800 ewro fix‐xahar, minn Jannar sa Diċembru 2023. 
Is‐sid ta' din il‐Kumpannija huwa l‐Avukat Andy Ellul, illum Segretarju 
Parlamentari full time. 
 
Dan il‐kuntratt ingħata meta l‐ON Ellul kien diġa' fil‐kariga ta' Segretarju 
Parlamentari, fi ħdan l‐Uffiċċju ta' Prim Ministru. 
 
Jidhirli li l‐għoti u l‐aċċettazzjoni ta' dan il‐konsulenza da parti tad‐ditta legali 
ta' proprjeta' tas‐Segretarju Parlamentari Ellul tikkostitwixxi ksur serju ta' etika 
min‐naħa tal‐On. Ellul u tikkonferma l‐klima ta' impunita' li armaj rabbiet l‐
għeruq fost il‐klassi diriġenti politika ta' pajjiżna. 
 
Nitolbok għalhekk tinvestiga l‐imġiba tal‐On. Ellul kif ukoll jekk saritx id‐due 
diligence dovuta min‐naħa tal‐ Ministeru mmexxi mill‐Ministru Owen Bonnici. 
 
Annessa: ir‐risposta għall‐PQ. 
 
Tislijiet, 
 
Arnold Cassola 

 House of Representatives - Parliamentary Questions Website

Leġiżlatura
XIV
Kategorija
ORAL
Mistoqsija Numru:
11465
Data:
25/09/2023
Seduta:
150 - 03/10/2023 04:00 PM
Seduta Interim:
-
Titlu: 
Ministeru għall-Wirt Nazzjonali, l-Arti u l-Gvern Lokali - Konsulenti legali

L-Onorevoli PAULA MIFSUD BONNICI staqsiet lill-Onorevoli OWEN BONNICI (Ministru għall-Wirt
Nazzjonali, l-Arti u l-Gvern Lokali):
Jista’ l-Ministru jwieġeb il-mistoqsija parlamentari 10718 u jgħid min huma l-konsulenti legali
li jagħtu konsulenza lill-Ministeru tiegħu? Jista' jgħid ukoll min huma l-konsulenti legali ta'
kull bord u entità li jaqgħu taħt id-dekasteru tiegħu? Għal kull każ, jista’ jgħid minn meta ilhom
jagħtu din il-konsulenza legali u kemm jitħallsu għaliha?

Tweġiba:
L-informazzjoni mitluba tinsab hawn taħt:

Entità/Board
Konsulenti

Legali Kemm ilhom Remunerazzjoni

MICAS Dr Jeanine Rizzo 1 t’April 2021
Monthly retainer ta’ €400 (excl
VAT)

VCA Dr. Matthew Paris 3 ta’ Jannar 2020
Il-hlas huwa ta’ €14.42 (excl. vat)
kull siegħa

Heritage Malta

Dr Dustin
Camilleri 25 ta’ Lulju 2018 €60 fis-siegha

Lia & Aquilina
Advocates 29 t’Awwissu 2018

Is-servizz mgħoti jithallas b’rata li
tvarja skond i r-responsabiltà
relatata mal-kawża inkwistjoni.
Fit-28 ta’ Settembru 2022 ġie
iffirmat kuntratt bejn Heritage
Malta u Lia & Aquilina Advocates
li fih jindika r-retainer fee ta’
€8,900 għas-servizz mogħti minn
Lia & Aquilina Advocates f’sena.

DOKUMENT A1

https://pq.gov.mt/PQWeb.nsf/home?openpage
https://pq.gov.mt/PQWeb.nsf/home?openpage

Festivals Malta
Dr. Ryan

Christopher Pace 01 ta’ Lulju 2023 €16,800 fis-sena

DCS

360 Legal
30.02.2020 sa

29.08.2021
45 fis-siegħa (il-ħlas ma jaqbiżx
is-somma ta' €10,000)

360 Legal
30.08.2021 sa

29.08.2022
45 fis-siegħa (il-ħlas ma jaqbiżx
is-somma ta' €10,000)

360 Legal
30.08.2022 sa

29.08.2023
45 fis-siegħa (il-ħlas ma jaqbiżx
is-somma ta' €10,000)

Dr Antoine
Vassallo

15.12.2022 sa
14.12.2023

19 fis-siegħa (il-ħlas ma jaqbiżx
is-somma ta' €9,880)

Teatru Manoel Dr Andrew Grima
14 ta’ Novembru

2022 €833.33 fix-xahar
Malta

Philharmonic
Orchestra

Borg and
Associates Jannar tas-sena 2017

L-ammonti mhallsa ghal dawn is-
servizzi mis-sena 2017
jammontaw ghal €4,178.20

Kunsill tal-Ilsien
Malti Dr Claire Bonello Awwissu 2023 Dan qed jingħata bla ħlas.

PBS

Il-Public
Broadcasting
Services Ltd.

taghmel użu ad
hoc minn ditti ta'

servizzi legali
skont il-każ NIL NIL

Fondazzjoni
Centru Kreattivita

Lex Group Ltd -
Legal Entity

1 ta’ Jannar 2023 sal-
31 ta’ Diċembru 2023 €800.00 fix-xahar

SCH
Dott. Jeanine

Rizzo

Kuntratt ta’ tlett snin
validu minn 2023 sa

2025
€35 fis-siegħa (excl VAT) sa

massimu ta’ 20 siegħa fil-ġimgħa
 

Dokumenti annessi mal-mistoqsija:

Dokumenti mqiegħda fuq il-Mejda tal-Kamra:

Dokumenti annessi mar-risposta:

L-aħħar bidla: 3/10/2023 16:39:06 - PQ ID B2D5623AB9C52966C1258A3500373ADF



 

 

 

DOKUMENT B 
 
 
Email datata 31 ta’ Ottubru 2023 mingħand il-Professur Arnold Cassola  
 
 
Ghaziz Kummissarju Azzopardi, 
 
Wara xahar, u wara li rrappurtatajt lilek, il‐Ministru 'lbierah filghaxija mar 
ibiddel il‐kontenut tar‐risposta tal‐PQ. 
 
Dina x'serjeta' hi? 
 
Hekk għandu jġib ruħu Ministru fil‐konfront tal‐Parlament? 
Annessa l‐Press Release tiegħi. 
 
Tislijiet, 
 
Arnold Cassola 
 
Il-Kontenut tal-istqarrija jinsab hawn taħt:  
 
Andy Ellul company: has the Minister misled parliament? 
 
In an answer to a parliamentary question of 29 September last, Minister Owen 
Bonnici said that Andy Ellul's 
company, Lex Group Ltd was awarded a consultancy. 
 
I reported this conflict of interest to the Commissioner for Standards yesterday 
morning, 30 October. 
 
Following my report, yesterday evening the PQ answer was changed by the 
authorities. 
 
Anbracadabra, Lex Group Ltd was changed to Lex Group Legal. 
What games are we playing here? 
 
Why was this changed after I pointed it out? 
 
Did the Minister mislead with his answer? 
 
Arnold Cassola 
Independent candidate 

Traskrizzjoni tax-xhieda tal-Onor. Dr. Andy Ellul 

Każ: K/054 

Data: 18 ta’ Marzu 2024 

Preżenti: Prim Imħallef Emeritu Joseph Azzopardi, Kummissarju għall-Istandards fil-Ħajja 
Pubblika - JA 
Charles Polidano, Direttur Ġenerali fl-uffiċċju tal-Kummissarju - CP 
Dr Sarah Pace Warrington, Senior Investigator fl-uffiċċju tal-Kummissarju - SPW 
Dr George Camilleri, Investigator fl-uffiċċju tal-Kummissarju - GC 

L-Onor. Dr Andy Ellul - AE

JA: Każ 54 eh- Dr Andy Ellul, sorry l-Onorevoli Andy Ellul Segretarju Parlamentari, eh 
minn jheddu bil-ġurament jgħid. Mela, bl-istess ġurament naturalment. Mela ħa 
nibda d-domandi. Jekk trid tibda tgħid xi ħaġa int qabel ma, ma nsaqsik id-5 
domandi, imma naħseb aħjar insaqsik id-domandi- 

AE: Saqsini, saqsini. 

JA: -Mela hmm, tgħidilna daqsxejn meta twaqqfet il-kumpanija Lex Group Limited-

AE: Ehe. 

JA: - U x’kien l-iskop tagħha?10 

AE: Ara hmm, kif taf inti, hmm jj-, fl-ewwel law firm li kelli jiena, kont business 
partner ma avukat ieħor, u mbagħad ovvjament kif jiġri bħal ma jiġri ma ħafna 
avukati, xi 2016, aħna we split u kullħadd waqqaf il- il- firm tiegħu, tajjeb. U jiena 
ħriġt bl-idea ta’, ta’ Lex Group. Lex għax il-liġi tidħol kullimkien dik hija. Hmm u, 
fosthom, waqqaft kumpanija Lex Group Limited. Jien xtaqt ninvolvi, nibda’ 15 
ninvolvi ruħi f’konsulenza, u allura waqqaft din il-kumpanija Lex Group Limited, 
illi jiena kont hundred percent shareholder u għadni sa llum , u sole director, 
tajjeb. Kumpanija żgħira. Hmm x’ħin ġejt infurmat li ħa nkun co-opted, jien 
irriżenjajt minn direttur, pero’ żammejt il-shares. Ovvjament il-kumpanija la 
tagħti servizzi lill-gvern, la qa-, la ħarġet- iġifieri minn dak inhar li, li rriżenjajt jien, 20 
la ħarġet invoices, lil xi dipartiment jew lill-gvern innifsu, lanqas irċiviet ħlas, 
tajjeb, iġifieri il-kumpanija qiegħdha hemm. Hmm Lex Group Legal, kienet brand 
name li jiena assoċjajt ruħi miegħu. Team ta’ avukati, at one point in time, kien 
hemm numru ta’ avukati, kollha nużaw l-istess isem, li kont inkun nieħu ħsiebu 
jien, tajjeb. Ehh, ma kienx hemm forma ta’ partnership u lanqas kumpanija. Kien 25 
isem u jien stajt nitredja ‘Ellul Legal’ jew kif kont qabel ‘Micallef and Ellul’, aħna 
konna. Mal-mument li jiena, ehh ħadt il-ġurament, jien waqaft, waqaft, waqaft 
nipprattika ovvjament, ma nistax immur il-Qorti, u m’għandix x’naqsam iktar 

mal-isem, iġifieri l-isem għadu jintuża minn avukati oħrajn, baqgħu jużawh. Ehh 
imma jien m’għandix x’naqsam, iġifieri - 30 

JA: Iġifieri qed tgħid meta ħadt il-ġurament, ħadt ġurament bħala Segretarju 
Parlamentari sewwa. 

AE: Eżatt, eżatt, eżatt. 

JA: Le għax l-ewwel semmejt meta ġejt co-opted iġifieri - 

AE: Le, le, le jien biex nagħti, biex - 35 

JA: -Biex ma nitfixkulx - 

AE: Biex nagħti stampa - 

JA: -Biex ix-xhieda toħroġ ċara. 

AE: - Iġifieri jiena meta ġejt co-opted, jien, qabel ma ħadt il-ġurament bħala 
Segretarju Parlamentari, jien mill-ewwel bdejt niddisasoċċja ruħi minn dan ix- 40 
xogħol, ma ridtx nibqa’ nagħmel, għamilt ħmistax il-sena nippratikka, kif taf inti 
Sur Imħallef, u ridt nibda xi ħaġa ġdida mhux nibqa’ ninvolvi ruħi. Il–kumpanija 
rriżenjajt minn direttur u għadha għaddejja hundred percent share holder, hmm  
ma tagħtix servizzi lill-gvern, tajjeb, u l-, u l- legal, l-isem Lex Group Legal, jiena 
ħriġt minnu, ovvjament kien hemm perjodu, fejn, għax jiena kelli ħmistax il-sena 45 
klijentela, iġifieri rajt illi jkun hemm transition eqq, għax ma stajtx inċempillhom 
filgħodu, jien ma kontx naf li nkun Segretarju Parlamentari, ma stajtx 
inċempillhom filgħodu ngħidilhom, isma jien ara x’ħa tagħmlu ta, iġifieri kien 
hemm transition fejn rajt illi, illi kollox, it phases out, jien m’għandix x’naqsam 
ma l-operat ta’ Lex Group Legal, hemm avukati oħrajn jieħdu ħsiebha, ma 50 
nindaħlilhomx xi klijenti jagħżlu li jassistu, jew ma jassistux, iġifieri biċċa, biċċa 
tagħhom, u jien m’għandix x’naqsam. Iġifieri jekk - 

JA: Iġifieri hemm xi uffiċċju  però minn fejn jaħdmu, qed nitkellmu fuq il- Group Legal 
issa? 

AE: - Ijja- 55 

SPW: Physical premesis. 

AE: -Iva physical premesis joperaw minn Raħal Ġdid, u ma nafx jekk hux qed jużaw 
uffiċini żgħar oħra. Iġifieri jien m’għandix, m’għandix kontroll fuqha. 

JA: Dan sempliċiment kontu tokkupaw  l-istess uffiċċju - 

AE: Yes, yes. 60 

JA: - Intom iġifieri, kulħadd xogħolu, mhux, mhux forma ta’ partnership. 

AE: A number of freelance lawyers. 

JA: Ok. 

AE: Iġifieri ehh. Ġieli kien hemm għaxra jużaw - 

JA:  Forsi kellkom xi segretarja tħa- 65 

AE: Iva, yes, yes, yes. 

JA: -Komuni nimmaġina. 

  AE: Eżatt, yes. 

JA:  - hekk isir dan -  

AE: Anka ġieli tnejn kien hemm. 70 

JA: Sewwa. Iġifieri llum inti m’għandek x’taqsam xejn ma dan. 

AE: M’għandi x’naqsam xejn magħha. Kompletament. 

JA: Ehhh, issa jiġifieri ma tistax tgħidilna kif dehret bħala entità - 

AE: Issa mela, ehh, mela dan kien hemm Lex Group Limited, propjament Lex Group 
Advisory kont nuża jien, u Lex Group Legal, u kienu jitfixkluhom anka meta kont 75 
nipprattika jien. Imma inti taf daqsi Sur Imħallef, li inti kumpanija ma tistax tagħti 
servizzi legali, ma tistax. 

JA: Hekk hu, hekk hu. I mean fiż-żmieni hekk kienet, illum hehehe -  

AE: Insomma- 

JA: Ehe. 80 

AE: -U hmm allura ehe, kien hemm din il-, din il-, kien hemm min jitfixkilha. Issa meta 
ġiet risposta l-ewwel PQ, Saint James Cavalier, eh jew Fondazzjoni  Spazzju 
Kreattività, qalu Lex Group Limited,  ‘Legal Entity’, fhimt? Illi ovvjament xegħlet 
bozza, għax jien hundred percent shareholder, mela allura qed jibbenifika 
indirettament u bnew din l- istorja. Però, il-Ministru Owen Bonniċi, mar fil- 85 
parlament u kkoreġiha, qal isma din, u eżebixxa hmm, m’għandix dubju li li anka 
intom rajtuha, illi it’s not the company, it’s the, the Lex Group Legal illi għandha 
il-kuntratt. U fil-fatt il-kuntratt beda’ wara li ħadna l-ġurament. Jien kont inqtajt 
kompletament. Hmm ovvjament jien m’għandix kopja ta’, ta’ - m’għandix 
viżibilità ta’ dan il-kuntratt, lanqas irrid ikolli, għax ma ridtx ikolli x’naqsam ma, 90 
ma operat.  

JA: Iġifieri il-, il-, għax il-konnessjoni mad- daqqa t’għajn taraha, - l-istess isem. Kien 
hemm xi raġuni għaliex Lex Group Legal ħa dak l-isem? 

AE: Għax jiena ħriġt bih, Lex Group. 

JA: Inti ħadt, ħadt l-idea, I mean l-idea tiegħek kienet. 95 

AE: U żgur jiena f’moħħi kelli, ma kontx naf li ħa nidħol fil-politika, f’moħħi kelli li 
nagħmel Lex Group Recruitment, li kont ġibt liċenzja dak iż-żmien, eh Lex Group 



4 
 

Academy, biex nagħti i, i, it-training, iġifieri, f’moħħi kien li nagħmel dawn l- 
affarijiet, imma mbagħad, ovjament sfaxxa għax dħalt fil-politika. 

JA:  Kemm hemm avukati ma Lex Group Legal iġifieri fil-grupp? 100 

AE: Ma nafx kemm, kemm qed idaħħlu. 

JA: Meta kont hemm int, kemm hemm? Kemm kien hemm? 

AE: U ġieli anka tmienja konna dak iż-żmien. Dejjem ma tafx kif, u mbagħad jiftħu 
għal rashom, u mbagħad eh - 

JA: Tipo, tipo kif kienu Farrugia, Gatt and Falzon. Iġifieri kullħadd bl-uffiċċju tiegħu- 105 

AE: Eżatt, freela- freelance. 

JA: - kellhom nies magħhom. 

AE: Eżatt, prosit. 

JA: Min kien hemm  min sar Maġistrat wara u mbagħad telaq. 

AE: Eżatt, eżatt, prosit. 110 

SPW: Chambers arrangement- 

AE: Prosit. Eh Prosit. 

JA: Ok, ok. 

AE: That’s it. 

JA: U l-isem ġej mill-fatt li kont int l-ideatur jew wieħed mill-ideaturi tagħha - 115 

AE: Ezatt, l-idea kienet, inti avukat, inti avukat? Lex hija law, liġi bil-Latin, u jiena 
f’moħħi kelli eh liġi tidħol f’kollox. Allura għamilt din Lex Group. Iġifieri kien 
hemm ħaseb li għandi xi ħadd jismu Alexia fil-familja jew Alexander, imma 
nsomma - 

JA: -Fil-fatt ġieli tara karozzi bil - 120 

AE: LEX iva - 

JA: -LEX. 

AE: -Fil-fatt ta’ Joe Giglio, Lex Practice. 

JA: Ta’ Joe Giglio nifhimha li tidħol Lex, imma ġieli tħares lejn min qed isuq u tgħid 
min hu dan.   125 

AE: U hemm xi oħra Lex ukoll, hmm - għax huwa - 

JA: U ijja nsomma. 

AE: Liġi u . 

JA: Iġifieri ma, m’għandek ebda, naturalment m’għadekx tipprattika, naturalment 
t’avukat illum. Eh iġifieri m’għandekx, hemm ebda arranġament bejnek u bejn xi 130 
ditta - 

AE: No, definitely not. 

JA: U bejn ditta oħra. 

AE: Ok, għandkom xi domandi sinjuri?  

SPW: So, qed tikkonferma li llum il-ġurnata bejn il-kumpanija tiegħek Lex Limited u d- 135 
ditta legali, m’hemmx arranġament bejniethom? 

AE: No. 

SPW: No invoicing, no relationship at all. 

AE: Onestament ma nafx, jien ma ninvolvix ruħi fl-operat, iġifieri jekk b’xi mod, m-
għamlu xi arranġament bejniethom, jien ma nistax, ma nistax nikkonferma. Ma 140 
nistax nimmaġina x’arranġament jista’ jkun hemm. Il-kumpanija, il-kumpanija fil-
verità tittrejdja ftit, toffri xi servizzi żgħar, ehh, iġifieri  milli nista’ nifhem lanqas - 
We are talking within a couple of hundreds a month, mhux, ma baqgħetx tagħti 
advisory kif kienet qabel, meta kont involut jien. Iġifieri mhux ħa ngħid - Mhux ħa 
ngħid dormant imma - 145 

JA: Fil-kumpanija voldieri, fil-kumpanija ngħid il-Limited sewwa. 

AE: Ehe. 

JA: Sewwa, m’hemmx xi avukat- 

AE: No, no,no,no- 

JA: -Xejn just servizzi. 150 

AE: Yes 

JA: - għandkom xi domandi? 

CP: Jiena eh, id-domanda li kelli, billi fil-każ ta’ Lex Group hija a brand name-  

AE: Ehe. 

CP: -Hmm kif tidher hi bħala entità li qiegħda, qiegħda f’relationship kuntrattwali 155 
mal-gvern? Ma nafx tistax titfa’ dawl fuqha. 

AE: Hekk ma nistax, Alla ħares, Alla ħares dawn oġgħobhom ikomplu jużaw l-isem, 
minnflok jagħmlu Cushieri Advocates oġgħobhom jibqgħu jużaw dan l-isem, ma, 
ma narax li jiena għandi għalfejn nindaħlilhom, x’-,  x’tip ta’ xogħol jagħmlu, hux – 

CP: Le fis-sens billi mhix  x’ditta, mhix entità attwali f’dak is-sens. 160 

SPW: It has no personality per se by itself. 

JA: M’għandiex personalità ġuridika jiġifieri 

AE: L-avukati kollha hekk, it’s a VAT number fil-verità, dawn jagħżlu isem, ehh, hmm, 
Debono Advocates, kollha hekk kważi l-avukati, jiġifieri jiena nimmaġina li ftit 
hawn ditti legali li jkunu forma ta’ partnership u xi xi xi Big Five per eżempju, xi 165 
Ganado, xi Mamo TCV, li jkunu ġejjin minn xi three generations fhimt –  

CP: I see  

AE: - mhux, mhux kif tradizzjonalment jaħdmu, jaħdmu ħafna avukati. Imma x’inhi l- 
concern? 

CP: Le sempliċiment għax ehhh, kif qed tidher id- ditta- 170 

AE: Imma għalfejn m’għandhomx – 

CP: - Ehh u mhux l-avukat individwali, li preżumibbilment qed jagħti s-servizz. 

AE: Ehe, imma, imma - 

JA: Naħseb li llum, dik hi t-trend. 

AE: Imma, fis-sens  175 

JA: Naħseb dik hit-trend illum, jiena ma nafx, għax jiena ġej minn ġenerazzjoni oħra, 
jiġifieri- kulħadd jaħdem għal rasu imma llum- Naħseb Sarah iktar taf minni 
f’dawn l-affarijiet - 

AE: Fil-verità, illum naħseb aktar jagħżlu illi jekk tara l-isem ta’ qabel kienet 
tradizzjonalment il-kunjom- 180 

JA: Hekk hu, hekk hu. 

AE: Advocates and Associates, u dan. Illum jagħżlulek, jagħżlulek isem minflok 
kunjom, iġifieri hemm sejrin. 

JA: Ok, ok naħseb daqshekk, jew għandek xi ħaġa oħra? 

SPW: Ehh, semmejt l-uffiċini li jużaw illum il- ġurnata, li int ovvjament ma tafx id- 185 
dettalji kollha- 

AE: Ehe. 

SPW: Hmm fi żmienek meta inti kont managing partner- 

AE: Ehe. 

SPW: -Intom kontu bbażati f’xi uffiċċju tiegħek? - 190 

AE: Ehe. 

SPW:  -Kontu tikru x’imkien? 

AE: Le l-uffiċċju tiegħi. 

SPW: Illum il-ġurnata- 

AE: Ehe. 195 

SPW: -Id-ditta għandha xi relazzjoni ma dak l-uffiċċju? 

AE: Ijja joperaw minn hemm. 

SPW: Ok. Orrajt. 

AE: Parti minn minn , qed nassumi illum il-ġurnata għandhom uffiċju, hemm iktar 
avukati fih, hemm Nutar, hemm PL, iġifieri mhux – 200 

SPW: Ehe. 

AE: Huma biss, imma naħseb wieħed, wieħed mill-prinċipali li hemm. 

JA: Ok, daqshekk naħseb. Grazzi-  

AE: Grazzi. 

JA: Grazzi ta’ kollox.  205 

 Din hija s-sustanza ta’ xhieda ta’ Dr Andy Ellul, dettata minnu stess fuq it- 
tape.Grazzi. 

AE: Grazzi u l-ġurnata t-tajba. 

Lill-Prim Imt1allef Emeritu Joseph Azzopardi,

MINISTRY FOR THE NATIONAL HERITAGE, 

THE ARTS AND LOCAL GOVERNMENT 

Of(ice of the Perm,me11t Secretary 

Re: K/054 - Direct Order Ii nghatat mill-Fondazzjoni Centru ghall-Kreattivita' !ill Lex Group 
Legal. 

Nikteb b'referenza ghall-ittra datata 22 ta' Marzu, 202-.l permezz ta' liema gejt imharrek sabiexnipprovdi l-informazzjoni dwar is-suespost ai termini tal-Artikolu 19 tal-Att dwar Standards fil-f=IajjaPubblika partikolarment: "kopja ta' kwalunkwe korrispondenza mizmuma mill-Ministeru ghall-WirtNazzjonali, 1-Arti u 1-Gvern Lokali in konnessjoni mal-ingagg b' direct order ta' kumpannja/ dittalegali/ entita' sabiex tipprovdi konsulenza legali fil-Fondazzjoni C:entru Kreattivita', skont kif indikatfit-twegiba ghall-rnistoqsija parlamentari nru, 11465, u 1-korrezzjoni ghall-istess twegiba, inkluz kopjatal-kuntratt, ftehim, ittra jew komunikazzjoni ohra Ii permezz taghha sar 1-ingagg,
Permezz tal-prezenti qieghed nikkonferma li-ingagg Ii dwaru saret il-mistoqsija parlamentari nru,11465 mill-Fondazzjoni C:entru ghall-Kreattivita' kien proprju mad-ditta ta' avukati Lex Group Legal umhux ma' Lex Group Ltd, Di fatti, qieghed nannetti kopja tal-ftehim ta' ingagg bejn FondazzjoniC:entru ghall-Kreattivita' u Av. Christian Camilleri, sid u rapprezentant tad-ditta Lex Group Legal, immarkat bhala "Dok FCK1". Jidher Ii meta giet imwiegba 1-mistoqsija parlamentari in kwistjoni sarzball amministrattiv u giet indikata Lex Group Ltd. erronjament. Ghaldaqstant saret il-korrezzjoninecessarja nhar it-30 ta' Ottubru, 2023. Apparti 1-ftehim ta' ingagg surreferit ma jirrizultax Ii 1-ufficcjutieghu jzomm korrispondenza ohra fir-rigward. 
Ninsab disponibbli ghal kwalwunkwe kjarifika u/jew informazzjoni ulterjuri.

Kevinr l�ey

30. OLD TREASURY STREET. VALLETTA VLT 1512

